
 
 
 
 

ᐃᓄᐃᑦ ᖃᓄᐃᙱᑦᑎᐊᖁᓪᓗᒋᑦ ᑐᓴᖅᑎᑦᑎᔾᔪᑎ 

ᒥᕆᐅᓂᖕᓇᖅᑐᒥᑦ ᐋᓐᓂᐊᑲᑕᒃᑐᑦ ᐅᓄᖅᓯᕙᓪᓕᐊᔪᑦ ᓄᓇᕗᒻᒥ 

ᒫᔾᔨ 27, 2025 

ᓄᓇᕗᓕᒫᒥ 120 ᑎᑦᑕᑯᓗᐃᑦ 

 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓄᓇᕗᒻᒥᐅᓂᒃ ᐅᖃᐅᔾᔨᕗᑦ ᐅᓄᖅᓯᕙᓪᓕᐊᓂᖏᓐᓂᒃ 

ᒥᕆᐅᓂᖕᓇᖅᑐᒥᑦ ᐋᓐᓂᐊᑲᑕᒃᑐᑦ ᓄᓇᕗᒻᒥ. ᒥᕆᐅᓂᖕᓇᖅᑐᖅ ᐋᓐᓂᐊᖅ ᐊᐃᑦᑐᕐᓗᐃᓴᕋᐃᑦᑐᖅ 

ᑭᓇᑐᐃᓐᓇᕐᒥᒃ ᐊᐃᑦᑐᕐᓗᐃᔪᓐᓇᖅᖢᓂ, ᐱᓗᐊᖅᑐᒥᑦ ᐃᓐᓇᕐᓂᑦ ᓄᑕᖅᑲᓂᓪᓗ. 

 

ᑖᓐᓇ ᖃᓂᒪᓐᓇᖅ ᐊᐃᑦᑐᕐᓘᑕᐅᔪᓐᓇᖅᐳᖅ ᐊᒃᑐᖅᓯᔪᖃᕈᓂ ᖃᓂᒪᔫᑉ ᒥᕆᐊᖅᑕᖓᓂ 

ᐊᓇᖓᓂᓪᓘᓐᓃᑦ. ᑖᓐᓇ ᖃᓂᒪᓐᓇᖅ ᐊᐃᑦᑐᕐᓘᑕᐅᓴᕋᐃᑦᑐᖅ ᐃᓄᖕᒥᑦ ᐃᓄᖕᒧᑦ 

ᓯᐊᒻᒪᒍᓐᓇᕆᓪᓗᓂᓗ ᓂᕿᒃᑯᑦ, ᐃᒪᒃᑯᑦ ᓂᓚᒃᑯᓪᓘᓐᓃᑦ ᐊᒃᑐᖅᑕᐅᓯᒪᔪᒥᑦ ᖃᓂᒪᔪᒧᑦ. 

 

ᑖᓐᓇ ᖃᓂᒪᓐᓇᖅ ᓯᐊᒻᒪᒃᐸᓪᓕᐊᑲᐅᑦᑐᕈᓐᓇᖅᐳᖅ ᓲᕐᓗ ᐸᐃᕆᕝᕕᖕᓂ, ᐃᓕᓐᓂᐊᕐᕕᖕᓂ, 

ᖃᖓᑕᓲᓂᒡᓗ. ᐅᓄᓛᖑᓕᖃᑦᑕᖅᐳᑦ ᒥᕆᐅᓂᖕᓇᖅᑐᒥᑦ ᖃᓂᒪᔪᑦ ᓄᕕᐱᕆᒥ ᐊᐃᕆᓕᒧᑦ 

ᑲᓇᑕᒥ. 

 

ᐋᓐᓂᐊᕈᕕᑦ ᕿᑐᕐᖓᐃᓪᓘᓐᓃᑦ ᐋᓐᓂᐊᕈᓂ, ᐊᖏᕐᕋᖅᓯᒪᑐᐃᓐᓇᕐᓗᓯ ᐊᒻᒪ 

ᐃᓄᖕᓄᐊᑲᑕᙱᓪᓗᓯ ᑭᓯᐊᓂ ᐋᓐᓂᐊᑲᑕᒍᓐᓃᕈᕕᑦ. ᑕᐃᒫᒃ ᖃᓂᒪᓐᓇᒥᒃ 

ᐊᐃᑦᑐᕐᓗᐃᖏᓐᓂᖅᓴᐅᓂᐊᖅᐳᑦ. 

 

ᐅᑯᐊ ᐋᓐᓂᐊᕈᑕᐅᓕᕋᔪᒃᑐᑦ: 

• ᒥᕆᐊᙳᓂᖅ 

• ᒥᕆᐊᖅᓴᑲᑕᖕᓂᖅ 

• ᐊᕿᑦᑐᖅᓱᕐᓂᖅ/ᐊᓇᓚᖕᓂᖅ 

• ᓈᙳᑲᑕᖕᓂᖅ 

• ᐃᓛᓐᓂᒃᑯᑦ ᐆᓇᑲᑕᓲᑦ, ᓴᐅᓂᙳᓗᓂ, ᓄᑭᒃᑯᑦ ᐋᓐᓂᐊᕐᓗᓂ ᑕᖃᖓᓗᓂᓘᓐᓃᑦ. 

ᖃᓂᒻᒪᑲᐅᑦᑐᕈᓐᓇᖅᐳᑦ ᐅᓪᓗᓄᓪᓗ ᐊᑕᐅᓯᕐᒥᒃ ᐱᖓᓱᓄᑦ ᖃᓂᒪᓇᔭᖅᖢᓂ. 

 

ᒥᕆᐅᓂᖕᓇᖅᑐᒥᑦ ᖃᓂᒻᒪᒃᑕᐃᓕᑎᑦᑎᔪᓐᓇᖅᐳᑎᑦ ᐃᒪᓐᓇ: 

 



ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᓴᖅᑎᑦᑎᔾᔪᑏᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
Public Health Advisories are available in Inuktitut, English, Inuinnaqtun and French on www.gov.nu.ca. 
Inungnun Aanniaqtailinikkut Unniudjutit hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔩᑦ 

• ᐊᒡᒐᓯ ᐅᐊᓴᕋᔪᒡᓗᒋᑦ, ᐱᓗᐊᖅᑐᒥ ᓂᖅᖠᐅᕐᓂᐊᓵᖅᑎᓪᓗᑎᑦ ᐊᒻᒪ ᓄᑕᕋᓛᒥᒃ 

ᖁᐃᖏᓕᓴᖅᓯᐊᓂᒃᑳᖓᕕᑦ, ᐊᓇᕐᕕᖕᒦᕌᓂᒃᑳᖓᕕᓪᓗ. 

• ᑕᖃᐃᖅᓯᕐᓗᑎᑦ ᐃᒥᑲᑕᒡᓗᑎᓪᓗ (ᐃᒥᒐᑲᑕᙱᓪᓗᓯ, ᐆᒻᒪᕆᖕᓇᖅᑐᓂᒃ ᓂᐅᖅᑲᙱᓪᓗᓯ, 

ᐊᓯᖏᓐᓂᓪᓗ ᓱᑲᖃᓗᐊᖅᑐᓂᒃ). 

• ᑭᐳᐃᑦ ᖄᖏᑦ, ᐹᑉ ᑎᒍᓕᖏᑦ ᐊᒻᒪ ᐊᓇᕐᕖᑦ ᓴᓗᒪᑏᓐᓇᖅᐸᒡᓗᒋᑦ ᐆᓇᖅᑐᒧᑦ 

ᖃᐳᐊᓕᖕᒧᑦ ᐃᒪᕐᒧᑦ. 

• ᐋᓐᓂᐊᖅᑐᓂᑦ ᐃᓄᖕᓂᑦ ᐅᐸᒍᑎᕙᙱᓪᓗᓯ. 

 

ᖃᓂᒪᔪᑦ ᐊᖏᕐᕋᒥᓂ ᑲᒪᒋᔭᐅᔪᓐᓇᖅᐳᑦ ᑭᓯᐊᓂ ᖃᓂᒪᓗᐊᓕᖅᐸᑦ ᓴᙲᓗᐊᓕᕐᓗᓂᓗ ᐊᒻᒪ 

ᑎᒥᖓ ᐃᒪᖃᙱᓗᐊᓕᕈᓂ. ᐃᓄᐃᑦ ᐋᓐᓂᐊᓗᐊᓕᖅᑐᑦ ᐋᓐᓂᐊᕕᖕᒧᑦ ᖃᐅᔨᒋᐊᕆᐊᖃᖅᐳᑦ 

ᐃᖢᐊᖅᓴᐃᔨᒥᓄᑦ. 

 

ᓈᕐᓗᖕᓇᐅᑉ ᒥᒃᓵᓄᑦ ᑐᑭᓯᒋᐊᒃᑲᓐᓂᕈᒪᓐᓂᕈᕕᑦ ᐅᑯᐊ ᐅᖃᓕᒫᕈᓐᓇᖅᑕᑎᑦ ᓱᓕᔪᑦ ᑎᑎᕋᖅᓯᒪᔪᑦ  

ᐊᑐᐃᓐᓇᐅᓪᓗᑎᒡᓗ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᑭᐊᖅᑭᕕᖓᓂ. 

 

### 

 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 

ᓵᒪᐃᓐ ᑎᐅᒍᐊᓯᐊᔅ 

ᐊᐅᓚᑦᑎᔨ, ᑐᓴᒐᒃᓴᓕᕆᔨᒃᑯᓐᓄᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

cdeogracias@gov.nu.ca 

https://www.gov.nu.ca/sites/default/files/documents/2023-02/norovirus_fact_sheet_0.pdf
https://www.gov.nu.ca/en/health
mailto:cdeogracias@gov.nu.ca

